
Umhverfis- og auðlindaráðuneyti 
Skuggasundi 1 
101 Reykjavík 
uar@uar.is 
 

Reykjavík, 1. nóvember 2019 
 

 
Efni: Umsögn Samtaka atvinnulífsins, SAF - Samtaka ferðaþjónustunnar, Samtaka 
iðnaðarins og SVÞ – samtaka verslunar og þjónustu um drög að reglugerð um 
skráningaskyldan atvinnurekstur. 
 
Hinn 4. október sl. birti umhverfis- og auðlindaráðuneytið drög að reglugerð um 
skráningarskyldan atvinnurekstur á samráðsgátt stjórnvalda, Ísland.is. Samtök 
atvinnulífsins, SAF - Samtök ferðaþjónustunnar, Samtök iðnaðarins og SVÞ – samtök 
verslunar og þjónustu (hér eftir sameiginlega nefnd samtökin) hafa yfirfarið 
reglugerðardrögin og vilja koma nokkrum ábendingum á framfæri. 
 
Hér í upphafi er rétt að nefna að samtökin fengu tækifæri til að yfirfara reglugerðardrögin 
á vinnslustigi þeirra í byrjun september sl. Við það tilefni komu samtökin á framfæri 
nokkrum athugasemdum með umsögn, dags. 6. september 2019. Eftir því sem við á vísa 
samtökin til þeirrar umsagnar. 
   
Samtökin fagna því að markmiðsákvæði 1. gr. reglugerðardraganna endurspeglar 
nokkuð vel þau áform sem lágu til grundvallar við samþykkt laga nr. 66/2017. Þá lýsa 
samtökin ánægju með þau skref sem tekin eru í átt til rafrænnar stjórnsýslu í drögunum. 
 
Í umsögninni frá 6. september sl. lýstu samtökin yfir þeim skilningi að um starfsemi sem 
fellur undir 8. gr. laga nr. 7/1998 gildi sú meginregla að hún sé skráningarskyld en ekki 
starfsleyfisskyld. Með vísan til lögskýringargagna sem komu fram við meðferð Alþingis á 
frumvarpi því er varð að lögum nr. 66/2017 yrði það að teljast eðlilegt að rökstuðningur 
lægi fyrir um nauðsyn þess að slík starfsemi yrði starfsleyfisskyld. Við þessu hefur 
umhverfis- og auðlindaráðherra m.a. brugðist með birtingu draga að lagafrumvarpi sem 
felur í sér breytingar á viðaukum við lögin, sjá mál nr. 243/2019 á samráðsgátt stjórnvalda 
(Frumvarp, hollustuhættir og mengunarvarnir (viðaukar)). Samtökin hafa þegar veitt 
umsögn um þau drög og vísast til þeirra eftir því sem það á við. 
 
Í 4. gr. reglugerðarinnar er kveðið á um að rekstraraðili skuli m.a. skrá staðsetningu 
starfseminnar, svo sem fastanúmer fasteignar þar sem starfsemi fer fram. Skilningur 
samtakanna er sá að þar með sér þess ekki krafist að ávallt þurfi að liggja fyrir 
upplýsingar um fasteign enda getur starfsemi t.d. farið fram í færanlegum söluvögnum.  
 
Í fylgiskjali með reglugerðardrögunum er tilgreind sú starfsemi sem á að verða 
skráningarskyld. Að mati samtakanna er þar ekki að finna neina starfsemi sem unnt er 
að rökstyðja með málefnalegum hætti að þurfi að vera starfsleyfisskyld. Samtökin vilja 
nota tækifærið og lýsa andstöðu við ósk sem kemur fram umsögn Sambands íslenskra 
sveitarfélaga um reglugerðardrögin þess efnis að tiltekin og þar tilgreind starfsemi verði 
starfsleyfisskyld.  
 
Í öðru fylgiskali með reglugerðardrögunum er birt yfirlit yfir ferli skráningar atvinnureksturs 
samkvæmt reglugerðardrögunum. Yfirlitið er mjög upplýsandi og eykur skilning þeirra 

sem þurfa að fást við skráningu. Að mati samtakanna er birting fylgiskjalsins til 
eftirbreytni. 
 
Að framangreindu sögðu fagna samtökin þeim tillögum sem felast í 
reglugerðardrögunum. Að lokum telja samtökin tilefni til að taka upp að nýju ábendingu 
sem kom fram í umsögninni frá 6. september sl. þess efnis að það væri öllum til hagsbóta 
og í samræmi við sjónarmið um gagnsæja stjórnsýslu ef það yrði með einhverjum hætti 
gert opinbert hvers vegna starfsemi sem fellur undir viðauka í lögum nr. 7/1998 þurfi að 
vera háð starfsleyfisskyldu.  
 
 
 
 

Virðingarfyllst, 
 

F.h. Samtaka atvinnulífsins     F.h. Samtaka iðnaðarins 
 

        Pétur Reimarsson     Lárus Ólafsson 

